
SENPERE

8,9 km 240 m 2h45 Itzulia GR seinaleak (gorria eta zuria)  
1. eta 2. zatietan, PR seinaleak (horia)  
3. eta 4. zatietan

Donibane Lohizunetik (A63 autobideko 3. jalgibidea), D918 segitu Azkaine eta Senpereko norabidean. 
Senpereko ingurabidean, Sarako errepidea segitu (D3). Amotz auzoa zeharkatu eta 700 m urrunago, 
bihurgunetik ateratzean, bidegurutze batetik eta “Amotzeko zubia” autobus geltokitik hurbil ibilgailua 
aparkatu (errepidearen ezkerraldean).

 1. ZATIA > Urdazuritik Ziburuko gotorlekura
UTM: 617980 - 4798386
“Amotzeko zubia” autobus geltokiaren justu ondotik, Urdazuri  
zeharkatzen duen errepide-zubia ezkerrera hartu, eta 
gero, eskuineko karrika itsua, Xuotegia bidea. Etxe bat 
iragan eta gero, bide batek hartzen du mundrunaren segida, 
laster ezkerrera igotzen dena zuhaitzen azpitik (seinale 
gorri eta zuriak). Ondotik, bidea agerian igotzen da, lehen 
gailur baten itzulia eginez. Lepo baten heinean (lehen  
gotorlekurako irispidea joatean, eta itzultzean ezker),  
bidea eskuin aldera doa; muinoaren gainean egoten den 
lurrezko bide on honetan igo. Patarraren puntan, bigarren 
gotorlekua eskuin seinalatua da (Amotzerako ikuspegia).

 2. ZATIA > Ziburuko gotorlekutik Harizmendi gotorlekura
UTM: 619060 - 4798030
Ziburuko gotorlekurako joan-etorri laster baten ondo-
tik, tontor-lerroko bidera itzuli. Lepo ttipi batera jaisten 
da (haritz ederrak) eta jarraikitasunean berriz igotzen.  
Bi haritz lodien azpian kokatutako bidegurutzera heldu eta, 
eskuineko bideari kasurik ez egin eta zuzen segitu (erdi-
ko bidea hautatu), harizti baten eta ehiza-gunez beteriko  
argigune baten artean zuzen igotzeko. Puntan, muinoaren 
gailurrak hirugarren gotorleku bat aterpetzen du (Harizmendi). 
Atseden hartu eta gero, bidea jaitsi hurrengo leporaino.

GotorlekuakERRAZA

UTM : 617980 - 4798386  Lat/Long : 43.32905/-1.54476

ZedarriakDistantzia Desnibela Iraupena Tipologia

GPS datuak: 

Denentzat irisgarria den ibilaldia, 
Amotzeko gotorlekuetako itzulia 
Urdazuriko eskuin hegiko muinoe-
tatik iragaten da. Duten iragan 
militar eta historikoaz bestalde, 
behatoki horien aztarnek ikuspegi 
zabalen abantaila atxiki dute  
inguruko tontor eta ibarretara.

INTERESGUNEAK 
 v Napoleon garaiko  
gotorlekuak (1,2 km)
Azkaine, Sara edo Senpereko  
gainaldeetan, muinoak kanpainen 
garaiko gotorleku militarren 
aztarnez beteak dira, hementxe 
informazio taulak azaltzen dizun 
bezala. Eskualdeko lehena handik 
100 m-tara kokatua da, ezkerral- 
dera, ibilbidetik kanpo.
UTM: 618540 – 4798330

 v Ziburuko gotorlekua (2 km)
1813an, Enperadoreak Soult  
marexala bidali zuen Frantzia- 
Espainia mugaren defentsa- 
lerroaren agindua hartzera.  
Azaroaren 10ean, haatik, Wellington 
jeneralaren oste hispanobritai-
niarrek Amotzeko muinoen lerroa 
bortxatzea erdietsi zuten eta 
Senperera iritsi ziren.
UTM: 619060 – 4798030

 v Ikuspegia Harizmenditik  
(3,6 km)
Hirugarren gotorleku horretatik,  
Sarako eta Zugarramurdiko 
ibarrerako ikuspegi ederraz goza 
dezakezu, baita inguruko gailurre-
taz ere. Ezkerretik eskuinera, ezagut 
ditzakezue: Alkurruntzeko pirami-
dea, Axuriako tontor-lerro luzea, 
Ibanteliko kaskoa, Larrun mendigu-
nearen itxura ikusi baino lehen.
UTM: 620631 – 4797933

 v Amotzeko zubia (8,6 km)
Urdazuri gaineko zubi erromaniko 
hau zehatz-mehatz noiz eraikia izan 
zen zaila da jakitea, baina bederen 
azken bost mendeetan milaka 
bidaiari, ibiltari, erromes ikusi ditu  
Jondoni Jakuerantz ibiltzen, baita 
Napoleonen armaden soldaduak 
ere. Dugun segurtasun bakarra, 
bere suntsitzea 1983ko eta 2007ko 
uholdeen denboran bururatu zela.
UTM: 618081 – 4798462

ARRETAZ IBILTZEKO LEKUAK 
Ibilbide hau ez da gomendatua uso 
ehizaren garaian, 10/01etik 11/15era
UTM: 618948 – 4798140

EKIPAMENDUAK ETA ZERBITZUAK 
UTM: 617635 - 4799092
Amotz auzoa, pilota plazatik hurbil, 
ur gunea, komunak

 3. ZATIA > Kamieta lepotik hegazkin zelaira
UTM: 620963 - 4798173
Topatutako lehen lepoan, seinale gorri eta zuriak eta tontor- 
lerroa utzi ezkerrera joateko, hesi bazterreko bidexka  
belartsuan. Oihan hostotsu batean argiki jaisten da etxe 
bateraino: etxearen ezkerrean den mundrunezko bidea 
hartu. Tontor-lerro ederra, Larrunerako ikuspegiarekin  
parean, eta Mondarrain mendia zure bizkarrean. Y itxurako 
bidegurutzean, mundruna utzi, eskuinera jaitsi eta ezker-
reko bide laua hautatu. Bidea beti zure aitzinean atxiki  
(besteak beste belar-biltegiaren ondoan den bidea ezker-
rean utziz), hegazkin zelaiaren goi-zelai belartsuraino.

 4. ZATIA > Hegazkin zelaitik Amotzeko zubira
UTM: 619018 - 4799553
Hegazkin zelaiko harrera-eraikinaren ondoan, ezkerreko erre-
pidean jaitsi (Xerrenda bidea). Beherean, Kamieta auzoko 
etxe ederrak zeharkatu, eta errepidean segitu Urdazuriko 
ibarra berriz igotzeko. Ibarrean, T itxurako bidegurutzean, 
eskuinera joan Xuananea karrikan. Xiburoa etxea iragan 
eta gero, errepidea Urdazuritik hurbil-hurbil iragaten da; 
Amotzeko zubiaren aztarnei so egin. Laster, errepide  
ttipia hastapenean hartutako zubira eta “Amotzeko zubia”  
autobus geltokira iristen da.

Ibilbideen erabilbidea

    
     VTT

Norabide ona

Itzul ezker

Itzul eskuin

Norabide okerra

 TOKIKO BIDEXKA TOKIKO IBILBIDE LUZEA IBILBIDE LUZEA BIDEXKA

ZAILTASUN MAILEN 
ADIERAZLEAK
Oinezkoen mendi ibilbideak 
zailtasunaren arabera sailka-
tuak dira zirkuitu bakoitzaren 
fitxa praktikoan.
Gisa horretan, Oinezko Ibilaldien 
Frantziako Federazioaren  
gomendioak jarraitzen ditugu.

Oso erraza: 2 oren baino  
gutiagoko ibilaldia.
Familian egiteko arras egokia, 
bide ongi markatuetan.

Erraza: 3 oren baino gutiagoko 
ibilaldia.
Familian egin daiteke. Bidexka 
batzuetan pasagune zailxea-
goetan pasatuz.

Ertaina: 4 oren baino gutiago-
ko ibilaldia. Ibiltzeko ohitura 
duten ibiltarientzat. Batzutan 
kirol mailako lekuetan edo 
desnibela duten maldetan.

Zaila: 4 oren baino gehiagoko 
ibilaldia. Ohitura duten ibiltari 

kirolarientzat. Ibilbidea luzea 
edota zaila da (desnibelatua, 
pasagune korapilatsuak).

MENDI BIZIKLETAZKO 
IBILALDIAK:  
Oso erraza: bide zabala eta 
gurpiletarako egokia; 300 m 
baino gutiagoko desnibela.

Erraza: gurpiletarako nahiko 
egokia den bidexka; 300m 
baino gutiagoko desnibela.

Ertaina: bidexka teknikoa, 800 m 
baino gutiagoko desnibela.

Zaila: bidexka oso zaila, 300 
eta 800 m arteko desnibela.

DESNIBELA 
Fitxetan agertzen den desnibela, 
igoera guzien gehiketa da. 

IBILALDIAREN IRAUPENA 
Zirkuitu bakoitzarentzat 
emana den iraupena gutxi 
gorabeherakoa da.
Kontuan hartzen ditu ibilbi-
dearen luzetasuna, desnibela 

eta izan litezkeen zailtasunak. 
Ibilaldi denbora geldialdirik 
gabe kalkulatua da.

PR® LABELIZATUAK 
DIREN IBILBIDEAK 
Label horren bitartez, Oinezko 
Ibilaldien Frantziako Federa-
zioak onesten du oinezko 
ibilbide andana bat, kalitate 
irizpideen arabera. Hautua 
egiten da, plazer irizpideen, 
irizpide teknikoen, turismo eta 
ingurumen irizpideen arabera 
(informazio gehiagorako: 
www.ffrandonnee.fr)

GPS DATUAK 
Abiapuntuaren datua, 
latitude/longitudetan ematen 
da, zure ibilgailuaren 
GPSan sar dezazun.
Gainerako datuak (ibilbi-
dearen geldiguneak) UTM 
datuetan emanak dira. Hona 
erreferentziazko formatua: 
WGS 84 - UTM 30T

ZEDARRIZTATZE ITUNA

Hemen aurkezten dizkizugun bidexkak oinezkoen ibilbideak dira (PR®) eta horiz markatuak 
dira. Halarik ere, bide zati batzuk ibilbide luzeekin (GR) batera litezke; eta kasu horietan, 
marka zuri-gorriei jarraitu beharko zaizkie. ibilbide fitxetan zehaztuko zaizu hori.

ZENBAKI BALIAGARRIAK 
- Méteo France: 
08 99 71 02 64 edo 32 50  
edo www.meteofrance.fr 

- Sokorriak: Larrialdietarako 
zenbakiak: 112 - SAMU 15 -  
SUHILTZAILEAK 18

   ZURE IRITZIA 
                    GURE BIDEXKEI        
                    BURUZ
Proposatzen dizkizugun ibilbideak 
arreta handiz landu ditugu. 
Zure irudipenak eta oharrak 
gure bidexken egoerari buruz 
interesatzen gaituzte, eta bidexkak 
egoera onean atxikitzeko aukera 
ematen digute. Gonbidatzen zaitugu 
edozein arazo edo ohar baliagarriak 
jakinaraztera:   
sentinelles.sportdenature.gouv.fr 

HELBIDE BALIAGARRIAK
Euskal Elkargoko Turismo Bulegoa
Turismoko Harrera bulegoak:

- EZPELETA, karrika nagusia
+33(0)5 59 93 95 02

- SENPERE, pilota plaza karrika
+33(0)5 59 54 11 69

- AINHOA, karrika nagusia
+33(0)5 59 29 93 99

- SARA, Herriko Etxea
+33(0)5 59 54 20 14

-AZKAINE, Olhetako bidea 
+33(0)5 59 54 00 84

- URRUNA, René Soubelet plaza
+33(0)5 59 54 60 80

Kanboko Turismo Bulegoa
Avenue de la mairie
+33(0)5 59 29 70 25 
 

PROFESIONALAK
Brebetadun profesional eta ani-
matzaile anitzek laguntzen zaituzte 
ezagutuak diren bidexketatik kanpo. 
Haien zerbitzuetaz gozatzeko, 
harremanetan jar zaitez Euskal 
Elkargoko Turismo Bulegoaren 
turismoko harrera bulegoekin.

Jokamolde egokiak 
mendi ibilaldietan

Abiatu aitzin, presta zaitez
- Ez zaitezela abia beharrezkoa den materialik gabe  
 (mapa, ura, jantzi egokiak, etab.).
- Ez zaitezela bakarrik abia edo, hala eginez gero, hurbileko  
 bati edo herriko etxeari jakitera emaiozu (zenbait lekutan  
 telefono sarerik ez da eta ezin atzemana bilaka zaitezke).
- Erreketako ura ez ezazula edan eta ez zaitezela honetan  
 baina.
- Eguraldiari buruz informa zaitez, erabat alda daiteke.
 Jakinean izan zaitez garai hauetaz: lur-erretze, ihizi,  
 oihan-lanetako eta abar.

Natura zain ezazu  
- Zakua har ezazu zure hondakinak eramateko.
- Abereak urrunetik eta isilik beha itzazu.
- Basalorerik, baiarik edota onddorik ez ezazula bil baimenik  
 gabe.
- Lekuan emana den seinaletika errespeta ezazu eta zaude  
 bidexka zedarrituetan.

Laborantza eta artzaintza aktibitateak errespeta itzazu  
- Autoan ibil zaitez emeki abere taldeetatik hurbiltzean. 
- Autoa aparka ezazu horretarako antolatuak diren lekuetan, 
 zirkulazioa ez trabatzeko
- Ez zaitezela ibiltzera joan zure zakurrarekin, bestela, loturik 
 atxik ezazu.
- Xeilak hets itzazu, handik pasa ondoan. 
- Ibilbideen gaindi dauden jabego pribatuak errespeta itzazu. 
- Libre diren animalengandik urrun egon zaitez eta ez itzazula  
 bazka.
- Ez ezazula surik eta barbakoarik pitz.
- Kanpa ezazu baimenduak diren guneetan bakarrik.

Zure hondakinen kudeaketa     
Zure ibilaldietan, hondakinak zure bizkar-zakuan atxiki 
itzazu. Etxerat heltzerakoan, hondakinak bereiz itzazu eta 
bigarren bizi bat ukan dezakete!

Ipar Euskal Herriko bidexketan ibili nahi bada, 
natura errespetatzen duen jokamoldea izan behar da, 
baina baita lurralde hori biziarazten duten emazte eta 
gizonak errespetatzen dituen jokamoldea ere. 
Horretarako, garrantzitsua da arau batzuk errespetatzea.

COMMUNAUTÉ
D’AGGLOMÉRATION

HIRIGUNE
ELKARGOA


